
Қазақстан Республикасының

Цифрлық даму, инновациялар және

аэроғарыш өнеркәсібі вице-министрі

А.Е. Оспановтың тезистері

Құрметті Нұртай Салихұлы!

Құрметті Парламент Мәжілісінің депутаттары және әріптестер!

Мемлекет басшысының 2019 жылғы 2 қыркүйектегі Жолдауын орындау үшін Цифрлық даму, инновациялар және аэроғарыш өнеркәсібі министрлігімен тиісті Заң жобасы әзірленді (ЖҰЖ-дың 40-тармағы).

Заң жобасын қабылдаудың негізгі мақсаты цифрлық технологияларды қолдану мен енгізуге байланысты қоғамдық қатынастарды реттеу үшін құқықтық негіз құру болып табылады.

Заң жобасында барлығы 252 түзету бар.

Ұсынылған түзетулерді 6 негізгі бағытқа бөлуге болады. Олар:

– Цифрлық технологиялар;

– Деректерді талдау;

– Халыққа қызмет көрсету бойынша жағдайлар жасау;

– Инвестициялық тартымдылықты арттыру;

– Ұлттық қауіпсіздікті қамтамасыз ету;

– Дербес деректерді қорғау және ақпараттық қауіпсіздікті қамтамасыз ету.

Заң жобасының әрбір бағытына тоқтауға рұқсат етіңіздер.

3-слайд 

Бірінші бағыт бойынша. Цифрлық технологиялар

Елімізде қазірдің өзінде блокчейн технологиясын қолдана отырып, электрондық астық қолхаттары, қосымша құн салығын (ҚҚС) әкімшілендіру және басқа да жобалар іске асырылуда. Өз тарапынан мемлекет осы саладағы іске асырылатын жобаларды құқықтық сүйемелдеуді қамтамасыз етуі қажет. Осыған байланысты цифрлық активтің, майнинг түсінігін, сондай-ақ блоктау технологиясын заңнамалық деңгейде анықтауды ұсынамыз. 

Робототехниканы түрлі секторларға енгізуге байланысты заң жобасында «зияткерлік робот» ұғымын заңнамалық анықтау және робот меншік иесі немесе иесі ретінде әрекет ететін тұлғаның жауапкершілігін бекіту көзделеді. 

Бұдан басқа, ұшқышсыз ұшу аппараттарын пайдалану жөніндегі заңнаманы жетілдіру мақсатында:

- азаматтық авиация саласындағы уәкілетті ұйыммен (Қазақстанның авиациялық әкімшілігі) ұшуды келісу;

- күзет іс-шараларын өткізу және ұшқышсыз ұшу аппараттарды күзетілетін объектілер аймағында пайдалану кезінде құқық қорғау органдарының құралдарды (қаруды) қолдану бөлігінде бірқатар түзетулер енгізілді.

4-слайд

Екінші. Деректерді талдау

Бүгінгі күні мемлекеттік органдардың ақпараттық жүйелерінде стратегиялық бағдарламалар көрсеткіштерін талдау және болжау үшін құндылықты білдіретін көптеген деректер жинақталған. Мемлекеттік жоспарлау жүйесін тиімді іске асыру мақсатында деректерді талдау тетігін регламенттеу ұсынылады. Ұсынылып отырған нормалар практикалық қолдану үшін деректер негізінде, оның ішінде Smart Data Ukimet жобасы және елде жасанды интеллектті дамыту аясында бағалы талдамалық қорытындылар алуға ықпал етуі тиіс.

Анықтама: SDU жобасы аясында білім беру және денсаулық сақтау саласындағы нақты кейстер негізінде 490 млн. доллардан астам (187 млрд. теңге) қаржыны үнемдеуге мүмкіндік берді.

5-слайд 

Үшінші. Халыққа қызмет көрсету бойынша жағдайлар жасау

Мемлекеттік қызмет көрсету процесін жетілдіру мақсатында биометриялық деректерді жинау және пайдалану тәртібін заңды түрде бекітуді ұсынамыз.

Анықтама: заң жобасында мемлекеттік қызметтер көрсету саласындағы уәкілетті органға биометриялық деректерді жинау, сақтау және пайдалану қағидаларын айқындау бөлігінде құзыретті беру, сондай-ақ «Азаматтарға арналған үкімет» мемлекеттік корпорациясына мемлекеттік қызметтер көрсету саласындағы жеке тұлғалардың биометриялық дерекқорын жинау, өңдеу, сақтау және жүргізу жөніндегі функцияны бекіту ұсынылады.

Сондай-ақ, мобильдік үкімет базасында цифрлық құжаттар сервисін енгізу бөлігінде түзетулер енгізілді. Бұл тетік өзімен бірге қағаз тасығыштағы куәландыратын құжаттары жоқ республика азаматтарының мемлекеттік және мемлекеттік емес қызметтерді алу процесін жеңілдетуге мүмкіндік береді. 

Сонымен қатар, заң жобасында жедел төлемдер жүйесін енгізу қарастырылған. Бұл халыққа және бизнес субъектілеріне пайдаланылатын төлем құралдарына (банк шоттары, төлем карталары, электрондық әмиян) қарамастан ақша аударуды және төлемдерді онлайн режимде жүргізуге мүмкіндік береді. Осының арқасында қолма-қол ақшасыз төлемдер деңгейі артады, көлеңкелі экономика деңгейі мен бизнес үшін шығындар төмендейді, сондай-ақ халыққа көрсетілетін қызметтердің сапасы артады.

6-слайд 

Төртінші. Инвестициялық тартымдылықты арттыру

Инвестициялық ахуалды жақсарту үшін өткен жылы жер қойнауын пайдаланушы шеккен өндіруге арналған шығыстардың  1%-ы аясында «Астана Хаб» қатысушыларын тарта отырып, көмірсутегі және уран өндіру саласындағы цифрландыру жобаларын қаржыландыру ұсынылады.

Осы мақсатта «жеке венчурлік инвесторды» (бизнес-періште) анықтау жөніндегі нормаларды енгізу жоспарлануда. Енгізілетін нормалар инвестициялар тарту және бизнес-періште мәдениетін дамыту, сондай-ақ отандық бизнестің технологиялық дамуын қолдау, инновацияларды енгізуге жәрдемдесу есебінен шағын және орта бизнесті дамытуға бағытталған.

Тәжірибе көрсеткендей, электрониканы қызметтің барлық салаларында кеңінен қолдану бүгінде инвестиция көлемінің артуына ықпал етті. Осыған байланысты заң жобасымен электрондық өнеркәсіп саласындағы мемлекеттік саясатты іске асыру жөніндегі уәкілетті орган айқындалады.

АТ-нарығына қатысушылардың бәсекеге қабілеттілігін арттыру және ІТ-секторын дамыту үшін мемлекеттің кәсіпкерлік қызметке қатысуын шектеу ұсынылады. Ақпараттық-коммуникациялық технологиялар (YPR) саласындағы ақпараттандыру объектілерін құру және дамыту бойынша квазимемлекеттік секторлардың функцияларын алып тастауды ұсынамыз.

7-слайд 

Бесінші. Ұлттық қауіпсіздікті қамтамасыз ету

Қоғамдық құқықтық тәртіпті қамтамасыз ету мақсатында заңнамалық деңгейде Бейнемониторингтің ұлттық жүйесінің ережелерін регламенттеуді ұсынамыз. Бұл жүйені құру бүгінде «ақылды қалалар» жобасын іске асыру аясында тиімділікті көрсетіп отыр. Республиканың барлық аумағында бейнемониторинг жүйесін енгізу құқық бұзушылықты уақытылы анықтауға және болдырмауға мүмкіндік береді.

Сондай-ақ, қағаздағы құпия құжат айналымын қысқарту мақсатында арнайы негізгі куәландырушы орталық құруды ұсынамыз. Орталықтың қызметін Ұлттық қауіпсіздік комитеті айқындайтын болады.

8-слайд 

Алтыншы. Дербес деректерді қорғау және ақпараттық қауіпсіздікті қамтамасыз ету

Біздің еліміздегі азаматтарының құқықтарын қорғау үшін дербес деректерді қорғау бойынша бірқатар нормалар көзделген. Дербес деректерді қорғау жөніндегі уәкілетті органды айқындауды және оларды қамтамасыз ету сервисін іске асыруды ұсынамыз. Бұл сервис әрбір азаматты оператордың дербес деректерді пайдаланған кезде жасаған әрекеттері туралы хабардар етуге мүмкіндік береді. Орталықтандырылған мемлекеттік саясатты іске асыру арқылы мемлекет азаматтарымыздың жеке өміріне қол сұғылмауын қамтамасыз етеді.

* Анықтама: «Дербес деректер және оларды қорғау туралы» Заңға сәйкес дербес деректерді қамтитын база операторы                    (бұдан әрі – оператор) – дербес деректерді жинауды, өңдеуді және қорғауды жүзеге асыратын мемлекеттік орган, жеке және (немесе) заңды тұлға . 

Осылайша, цифрлық технологияларды енгізу кезінде айтылған тәсілдерді іске асыру мемлекеттік басқарудың ашық жүйесін құруға, сондай-ақ деректерді талдау негізінде әлеуметтік-экономикалық көрсеткіштерді болжау есебінен экономика секторларын дамытуға ықпал етеді. Бұл шаралар, өз кезегінде ІТ саласындағы инвестициялық ахуалды жақсартуға, дербес деректерді қорғауды күшейтуге, сондай-ақ халықпен тиімді кері байланысты құруға мүмкіндік береді.

Назарларыңызға рақмет!

